
Gipuzkoako ikasleen artean ekimen-sena sustatzeari begirako proposamen berritzaile gisa fin-
katuko da Kosmodisea 2009-2010 edizioa.

Ikasleen artean balio eta trebetasun ekintzaileak garatzea du helburu informazioaren eta komunikazioaren teknologiak oinarri
hartuta

Berritasun garrantzitsuak: edukiak ingelesez ere aurkeztuko dira eta taldeek zein gai jorratuko duten aukeratuko dute

Jada abian da Kosmodisearen laugarren edizioan

izena emateko epea. Gipuzkoako Foru Aldundiko

Berrikuntzarako eta Jakintzaren Gizarterako

Departamentuaren ekimen ezagunaren helburua

ekimen-sena, talde-lana eta Informazioaren eta

Komunikazioaren Teknologien bidez (IKT) kultura

digitala sustatzea da.

Edizio honetan, eta Kosmodisearen aurreko edi-

zioan parte hartu zuten taldeen ekarpenak kontu-

tan hartuz, programan aldaketa garrantzitsu batzuk

egin dira: alde batetik, Kosmodisearen eduki guz-

tiak ingelesez ere aurkeztuko dira eta, bestetik,

ziklo desberdinetako taldeek parte hartzerakoan

jorratuko duten gaia/berrikuntza aukeratu ahal izango dute. Gainera, ebaluazio-prozesua aldatu da errazagoa izan dadin eta

Youtube-n Kosmodisea Kanala sortu da lanak bertan zintzilika daitezen.

Kosmodisea bost parte-hartze mailatan banatzen da, hezkuntza-ziklo bakoitzeko bat, kontuan hartuz Lehen Hezkuntza bi sis-

tematan banatua dagoela: 1., 2. eta 3. mailak (Neo Sistema); 4., 5. eta 6. mailak (Fisio Sistema). Gainerako mailak honakoak

dira: DBH (Glos Sistema), Batxilergoa (Logo Sistema) eta Heziketa Zikloak (Tekhne Sistema).

Kosmodisearen 2009-2010 edizioan, talde parte-hartzaileek lau gai desberdinen artean aukeratu ahal izango dute: zientzia-

eta ingurumen-berrikuntza; herritarren berrikuntza: parte-hartze aktiboa; kultura- eta arte-berrikuntza; teknologia- eta gizarte-

berrikuntza. Behin gaia aukeratuta, ezin izango da aldatu.

Kosmodisea 2009-2010 bost etapatan banatu da: Ideia-jasa; Entrenamendu-fasea; Fono; Ikono eta Mito.

"Ideia-jasa" etapan, talde bakoitzak hiru proposamen aurkeztuko ditu. Proposamen horiek talde eta irakasle guztiek bozkatu-

ko dituzte ekarpen irabazleak aukeratu ahal izateko.

Etapa hori 2009ko urriaren 23ra arte egongo da zabalik.

"Entrenamendu-fasean", talde parte-hartzaileek programa informatikoak eta eskuzkoak ezagutzen hasiko dira, simulatzailea

probatu eta garatu beharreko ideiaren inguruko informazioa bilduko dute. Etapa horretan, taldeek beren blog eta wiki-ak ere

lantzen hasiko dira.

Hori guztia, 2009ko urriaren 26tik azaroaren 27ra egingo dute.

Kosmodisearen ondorengo etapetan garatuko dira proiektuak hainbat teknologia erabiliz eta horietan, soinua, irudiak eta bide-

oak txertatuz.

"Fono" etapan, talde parte-hartzaileek beren proiektuaren beharra eta aukera zehaztuko dituzte, azken lana audio-formatuan

aurkeztuz.

Etapa 2009ko abenduaren 30ean irekiko da eta 2010eko urtarrilaren 25era arte iraungo du.

2010eko urtarrilaren 26tik martxoaren 15era, "Ikono" etapan jardungo dute taldeek. Etapa horretan, proiektua planifikatu, gara-

tu eta burutuko dute, irudi bidez adieraziz.

Azkenik, "Mito" etaparen helburu nagusia bete beharko dute taldeek, proiektuaren promozioa eta hedapena bideo baten bidez

burutuz. Etaparen iraupena martxoaren 27tik 2010eko maiatzaren 3ra izango da.

Kosmodisean parte hartzeko izen-emateko epea laugarren edizioaren bukaerara arte egongo da zabalik, hau da, 2010eko api-

rilera arte.

Azken finean, Kosmodisearen helburua Gipuzkoako ikasleen artean, balioak (sormena, norberaren buruarengan konfiantza

izatea, ekimena, tolerantzia, esfortzua, gogoeta, etab.) eta trebetasunak (linguistikoak, digitalak, zientifikoak, etab.) garatzea

da informazioaren eta komunikazioaren teknologietan oinarrituz (blogak, wikiak, bideoak, argazki digitalak, mp3 audioak,

etab.).

Pasa den urteko edizioan, Kosmodisea programak, 166 taldetan banatuta, 1.498 ikasle, 80 irakasle eta 34 ikastetxeren parte-

hartzea izan zuen.

Izen-ematea Kosmodisea 2009-2010

Gida azkarra Kosmodisea 2009-2010 (2235 KB)

Kosmodisea web-orria

http://www.kosmodisea.net/apuntate/apuntate.php?l=eu
http://www.gipuzkoaemprendedora.net/boletines/eu/kosmodisea_09_10.pdf
http://www.kosmodisea.net/



